
Shri Jagadamba Stotram

શ્રીજગદમ્બાસ્તોત્રમ્

વરદપુરનિવાસિનીં  નિરવધિસુખરૂપિણીમ્ ।
નિગમવનવિહારિણીં  મુનિજનજનનીં  ભજે॥ ૧॥

વિમલહૃદયગાહિનીં  વિમલમતિસુવાસિનીમ્ ।
સકલવિભવધારિણીં  મુનિજનજનનીં  ભજે॥ ૨॥

વિમલભજનસેવિનીં  ત્વમિતિ તદસિ બોધિનીમ્ ।
ભજકસુજનતોષિણીં  મુનિજનજનનીં  ભજે॥ ૩॥

ચિદમલતનુશોભિનીં  સુકૃતિકુસુમમાલિનીમ્  ।
સકલસુગુણસુન્દરીં  મુનિજનજનનીં  ભજે॥ ૪॥

નિજસુજનવિભૂષણીં  વિમલવિરતિદાયિનીમ્ ।
નિરવધિસુખકારિણીં  મુનિજનજનનીં  ભજે॥ ૫॥

ભજકભવવિનાશિનીં  વિષયં સુખનિવારિણીમ્ ।
સકલભયવિઘાતિનીં  મુનિજનજનનીં  ભજે॥ ૬॥

સુરનરપરિપાલિનીમમૃતસુખસુવર્ષિણીમ્   ।
કુજનકુમતિનાશિનીં  મુનિજનજનનીં  ભજે॥ ૭॥

અશુભપદનિવારિણીમશુભગતિનિરોધિનીમ્ ।
સકલશુભવિવર્ધિનીં    મુનિજનજનનીં  ભજે॥ ૮॥

નિગમસુગમધર્મિણીં    શ્રુતિકૃતિજનતારિણીમ્  ।
નિગમમતવિતારિણીં  મુનિજનજનનીં  ભજે॥ ૯॥

અચલપદવિધાયિનીમવિચલસુખદર્શિનીમ્   ।
સકલજનહિતૈષિણીં  મુનિજનજનનીં  ભજે॥ ૧૦॥

શ્રીધરેણ કૃતં સ્તોત્રં વિજયા દશમીદિને ।
યે પઠન્તિ મુદા ભક્ત્યા તે નરા મોક્ષભાગિનઃ॥ ૧૧॥

શ્રીજગદમ્બાસ્તોત્રમ્

ઇતિ શ્રીમત્ પરમહંસપરિવ્રાજકાચાર્ય સદ્ગુરુ ભગવાન્
શ્રીધરસ્વામીમહારાજવિરચિતં શ્રીજગદમ્બાસ્તોત્રં સમ્પૂર્ણમ્ ।
રચનાસ્થાનં - વરદપુર

